
Анализата на состојбата за родовата еднаквост во руралните средини во Југоисточен регион се 
изработува во рамки на проектот „Родова правичност и рамноправност во руралните средини 
во Југоисточен регион“ финансиран од Европската Унија. 

Родовата еднаквост е широк поим кој подразбира еднаков пристап и еднакви можности за 
развој во различни области, за сите граѓани, независно од нивната полова припадност. 

Оваа анализа се осврнува на еднаквоста при учеството на пазарот на труд во Република Северна 
Македонија и го анализира соодносот на половите во текот на неколку изминати години, со 
детална разработка за руралните средини во Југоисточниот плански регион.  

Покрај формалните заложби и документи на ниво на држава кои се донесени за олеснување на 
пристапот на жените до пазарот на труд, комплетно еднаквите можности за образование, 
квалификација, доквалификација и личен развој, сепак статистички и во практика и натаму 
жените изостануваат како работна сила на пазарот и учествуваат многу помалку во создавањето 
на БДП. 

Во овој воведен дел може да се напомене само дека според Државниот завод за статистика 
(ДЗС), бројот на вработени на ниво на држава во II-тото тримесечје од 2021 година изнесува 945 
412 лица, од кои 59.8% се мажи (565 616), а 40.2% се жени (379 796)1. 

Ова укажува на низа работи и проблеми со кои се соочува македонската економија во поглед на 
учеството на жените на пазарот на труд. Во овој документ најпрво ќе бидат анализирани 
податоците на државно ниво кои се однесуваат на активноста на жените на пазарот на труд, 
нивото на вработеност и нивото на невработеност, каде што преку аналитички пристап ќе се 
создаде слика за овој сегмент од родовата еднаквост.  

Предмет на детална анализа ќе бидат општините во Југоисточен плански регион од нашата 
држава, чие седиште не е во градска средина. Такви општини се: Босилово, Ново Село, Василево, 
Конче и Дојран. 

Ваквото сегментирање поаѓа од фактот дека општините чиешто седиште се наоѓа во градска 
средина, нудат поголеми можности како за жителите на градот, така и за околните рурални 
средини кои припаѓаат на таа општина. Близината, пристапноста, поврзаноста и секојдневната 
мобилност од село во град, како и поголемата привлечност за инвеститорите, имаат 
придонесено кон побрз развој на градовите и руралните места кои гравитираат околу нив, 
наспроти останатите општини во регионот.  

Крајната цел на оваа анализа е да предложи и да избере пилот општина од Југоисточен регион, 
каде што половата нееднаквост на пазарот на труд е релативно најизразена кај жените, а во која 
ќе се спроведе детална и целосна анализа преку која ќе се лоцираат проблемите за таа појава и 
ќе се предложат низа решенија за локалните власти од конкретната општина и Центарот за 
развој на Југоисточен плански регион.  

 
1 Извор: Активно население во Република Северна Македонија Резултати од Анкетата за работна сила, II тримесечје 
од 2021 година 

ВОВЕД 

https://www.stat.gov.mk/PrikaziSoopstenie.aspx?id=98&rbr=13741
https://www.stat.gov.mk/PrikaziSoopstenie.aspx?id=98&rbr=13741

Со цел добивање на потребните податоци за релевантна анализа за изработка на овој документ 
спроведени се голем број статистички истражувања. Методолошки, анализата за состојбата за 
родовата еднаквост во руралните средини во Југоисточен регион опфаќа статистички податоци 
кои се однесуваат на државно, регионално и локално ниво. 

Периодот кој се анализира е од 2018-2021 година. Користени се податоци од Државен завод за 
статистика (ДЗС) и Агенцијата за вработување на Република Северна Македонија (АВРСМ). 

На државно ниво анализирани се следните податоци: 

• Работоспособно население, активно население, стапка на активност, вкупно и според 
пол; 

• Вработеност, стапка на вработеност,  вкупно и според пол; 
• Невработеност, стапка на невработеност, вкупно и според пол; 
• Неактивност, стапка на неактивност, вкупно и според пол; 

На регионално ниво анализирани се следните податоци: 

• Стапка на активност, според пол; 
• Стапка на вработеност, според пол; 
• Стапка на невработеност според пол; 
• Број на невработени според пол; 

На локално ниво, анализирани се следните податоци: 

• Број на невработени, според пол; 

Покрај статистичките истражувања, спроведено е детално истражување на голем број 
документи, стратегии и анализи на национално и регионално ниво кои се изработени на оваа 
проблематика.  

Главен документ во врска со оваа проблематика во нашата држава е „Национална стратегија за 
Родова Еднаквост 2021 – 2026“2, која се носи за период од 6 години, а претставува четврт 
стратешки документ во оваа област, надоврзувајќи се на националната стратегија за родова 
еднаквост 2013-2020.  

Од аспект на закони и легислатива, во нашата држава најпрво во Уставот се  гарантира 
еднаквоста во слободите и правата, забранувајќи било каков вид дискриминација, вклучувајќи 
ја и половата. Понатаму, како клучни закони од оваа област се „Закон за еднакви можности на 
жените и мажите“ („Службен весник на РМ“ бр. 6/2012 и бр.166/2014)3 и „Закон за спречување 
и заштита од дискриминација“ („Службен весник на РСМ“ бр.258/2020)4.  

Структурно анализата се состои од три дела, од кои првиот дел се осврнува на генералните 
аспекти на родовата еднаквост, како и на статистичките податоци и нивна интерпретација на 

 
2 Стратегија за родова еднаквост 2021 – 2026 
3 https://www.mtsp.gov.mk/content/pdf/zakoni/2017/precisten%20tekst%202015%20na%20ZEM_nov.pdf  
4 Закон за спречување и заштита од дискриминација 

МЕТОДОЛОГИЈА 

https://www.mtsp.gov.mk/content/pdf/zakoni/2017/precisten%20tekst%202015%20na%20ZEM_nov.pdf
https://www.mtsp.gov.mk/content/%D0%97%D0%B0%D0%BA%D0%BE%D0%BD%20%D0%B7%D0%B0%20%D1%81%D0%BF%D1%80%D0%B5%D1%87%D1%83%D0%B2%D0%B0%D1%9A%D0%B5%20%D0%B8%20%D0%B7%D0%B0%D1%88%D1%82%D0%B8%D1%82%D0%B0%20%D0%BE%D0%B4%20%D0%B4%D0%B8%D1%81%D0%BA%D1%80%D0%B8%D0%BC%D0%B8%D0%BD%D0%B0%D1%86%D0%B8%D1%98%D0%B0.pdf

ниво на држава. Во вториот дел од анализата опфатен е конкретно Југоисточниот плански 
регион, а посебен фокус е ставен на општините чие што седиште не е во градска средина, а во 
третиот се интерпретираат споредбено податоците за невработени во анализираните рурални 
општини и се предлага пилот општина за понатамошна детална анализа.  

При анализата на секоја општина со седиште во рурална средина од Југоисточниот регион, за да 
може да се изврши споредбата полесно, земени се во предвид и големината (т.е бројот на 
жители) за секоја општина, согласно последните процени на население од Државниот завод за 
статистика. Ова е направено поради тоа што апсолутните бројки на невработени лица не може 
да бидат анализирани самостојно, без да се знае големината на секоја општина поединечно. 
Како за илустрација, согласно јавно достапните податоци, бројот на жители во општина Конче 
во 2020 година изнесува 3517, додека во истата година бројот на жители во општина Босилово 
изнесува 137815. Затоа, апсолутните бројки добиени од релевантните институции ќе служат само 
како основа, а како предмет за детална анализа во понатамошна фаза ќе биде предложена онаа 
општина каде што, во текот на анализираниот период, половата нееднаквост во однос на 
невработеноста е релативно најизразена кај жените.   

 

 

 

 

 

 

 

 

 

 

 

 

 

 

 

 

 

 

 

 
5 Државен завод за статистика, макстат база 

I ДЕЛ - РОДОВА ЕДНАКВОСТ И ПАЗАРОТ НА ТРУД ВО РЕПУБЛИКА СЕВЕРНА 
МАКЕДОНИЈА 
 
1. Генерални аспекти на родовата еднаквост (Законска регулатива, национални 
стратегии, меѓународни стратегии и други стратешки документи); 
 

Не постои конкретна дефиниција за родова еднаквост која што ќе ги опфати сите сегменти каде 
што таа е неопходна. Во сите демократски држави, вклучувајќи ја и нашата, во законската 
регулатива се третира прашањето на еднаквоста меѓу мажите и жените и се забранува секаков 
вид дискриминација, вклучувајќи ја и половата. Според нашиот Устав, чл.9 „Граѓаните на 
Република Македонија се еднакви во слободите и правата независно од полот, расата, бојата на 
кожата, националното и социјалното потекло, политичкото и верското уверување; имотната и 
општествената положба.“6 Според Обединетите Нации „Родовата еднаквост не е само основно 
човеково право, туку неопходна основа за мирен, просперитетен и одржлив свет.“7 

Како што е наведено во воведот, а и водејќи се од конкретниот предмет и целите на оваа 
анализа, во фокусот ќе биде аспектот на родовата еднаквост кој се однесува на пристапот на 
пазар на труд, вработувањето, економската активност и невработеноста кај жените во нашата 
држава, а поконкретно во руралните средини во Југоисточен регион.  

Во продолжение предмет на опсервација се неколку општи сегменти поврзани со оваа 
проблематика.  

1.2 Документи и регулатива 
 

1.2.1 Индекс на родова еднаквост 
Законската регулатива поврзана со родовата еднаквост од формално-правен аспект најпрво е 
поврзана со пристапувањето на Република Северна Македонија кон Европската Унија.  

Европското законодавство во голема мера се осврнува на родовата еднаквост, а препораките и 
директивите на ЕУ се предмет на инкорпорирање во националното законодавство.  

Како резултат на преземањето активности во врска со унапредувањето на националната 
законска регулатива во оваа област, Република Северна Македонија за првпат во 2019 година го 
објави Индексот на родова еднаквост.8  

Индексот на родова еднаквост опфаќа повеќе домени:9 

1.) Работа 
2.) Пари 
3.) Знаење 
4.) Време 

 
6 https://www.sobranie.mk/content/Odluki%20USTAV/UstavSRSM.pdf  
7 https://www.un.org/sustainabledevelopment/gender-equality/  
8 https://www.mtsp.gov.mk/content/pdf/dokumenti/2019/Gender%20Index_MK_01.pdf  
9 Исто, стр.14 

 1 

https://www.sobranie.mk/content/Odluki%20USTAV/UstavSRSM.pdf
https://www.un.org/sustainabledevelopment/gender-equality/
https://www.mtsp.gov.mk/content/pdf/dokumenti/2019/Gender%20Index_MK_01.pdf

5.) Моќ 
6.) Здравје 
7.) Интерсекциски нееднаквости 
8.) Насилство 

Доменот „Работа“ е поврзан со положбата на жените и мажите и истиот ги мери родовите 
разлики во однос на учеството на пазарот на трудот. 

1.2.2 Национална стратегија за родова еднаквост 
 

Националната стратегија за родова еднаквост е основниот стратешки документ на Република 
Северна Македонија со кој се воспоставува сеопфатна рамка за понатамошни активности во 
насока на унапредување на родовата еднаквост и зајакнување на жените.10  

Стратегијата е изготвена во согласност со меѓународната правна рамка, која се базира на 
директиви, стратегии, конвенции и други документи кои се пропишани и донесени од 
Европската Унија и Организацијата на Обединети Нации (ООН) и во согласност со национална 
правна рамка. Оваа рамка ги опфаќа законите кои целосно или делумно уредуваат прашања 
поврзани со родовата еднаквост, а тоа се:11  

• Законот за еднакви можности на жените и мажите  
• Закон за спречување и заштита од дискриминација  
• Закон за социјална заштита  
• Закон за спречување и заштита од насилство врз жените и семејно насилство Законот за 

семејство 
• Изборниот законик 
• Законот за работни односи 
• Законот за минимална плата 
• Законот за заштита од вознемирување на работно место 
• Закон за прекинување на бременоста 
• Законот за здравствена заштита 
• Закон за бесплатна правна помош 
• Закон за основно образование 
• Законот за учебници за основно и средно образование 
• Законот за аудио и аудиовизуелни услуги 
• Кривичниот законик 

Во рамки на националната стратегија за родова еднаквост, се анализираат 13 специфични 
области и тоа:12 

• Економија и пазар на труд  
• Земјоделство  
• Заштита на животната средина и справување со климатските промени  
• Политика и донесување одлуки  
• Здравство  
• Образование и наука  
• Жени, мир и безбедност  

 
10 Национална стратегија за родова еднаквост 
11 Исто, стр. 12-15 
12 Исто, стр. 27-68 

• Социјална сигурност  
• Пристап до правда  
• Медиуми  
• Спорт  
• Култура  
• Родово базирано насилство  
• Стереотипи и сексизам  
• Трговија со луѓе 

Клучни податоци кои се поврзани со целите и предметот на оваа анализа се опфатени во првата 
област, економија и пазар на труд. Статистичките параметри (стапка на активност, стапка на 
вработеност и стапка на невработеност) ќе бидат предмет на разработка на национално ниво за 
периодот 2018 – 2021, но општо согледување е дека проблемите кои се адресираат во оваа 
анализа, се исто така дел од стратегијата. Стратегијата ја разработува родовата еднаквост во 
делот економија и пазар на труд, оценувајќи голем број аспекти (стапка на активност, стапка на 
вработеност, просечен работен век, родов јаз во платите, квалитет на работно место, 
флексибилност во работно време итн.). 

Заклучокот е дека недвосмислено на пазарот на труд во Република Северна Македонија постои 
родова нееднаквост, без разлика кои аспекти се анализираат. Илустративно, податокот дека 
„работниот век на жените во Република Северна Македонија во просек трае 12 години пократко 
од работниот век на мажите“13, покрај сите други податоци, укажува на структурни проблеми со 
кои се соочува целокупната македонска економија, во поглед на работата и вработувањето на 
жените.  

1.2.3 Останати меѓународни документи и конвенции 
На ниво на Европска Унија, клучен документ од оваа област претставува „Стратегија за родова 
еднаквост 2020 – 2025“ (Gender Equality Strategy 2020 – 2025).14  

Оваа стратегија на ЕУ разработува 6 главни аспекти, проблеми и решенија за постигнување 
родова еднаквост кои се однесуваат на правно – политички и економски елементи. Европската 
Унија наведува треба да се движи кон родово – еднаква Европа, вклучувајќи ги и државите кои 
не се дел од Унијата. 

Еден од главните аспекти кои се разработени во стратегијата се однесува на т.н. родово-еднаква 
економија (gender-equal economy). Помеѓу другото наведено е дека „зголемувањето на 
учеството на жените на пазарот на труд има силно, позитивно влијание врз економијата, 
особено кога има појава на намалена работна сила и недостиг на вештини“.15 

Анализирајќи ги стратегиите донесени од Европска Унија и нашата држава, јасно е дека 
проблемот со родовата еднаквост е лоциран, детално разработен, сегментиран и се пристапува 
кон негово решавање. Како што е напоменато повеќе пати, оваа анализа е насочена кон 
нееднаквото учество на пазарот на труд, кое понатаму може да генерира економска 
нееднаквост.  

 

 
13 Исто, стр. 28 
14 https://eur-lex.europa.eu/legal-content/EN/TXT/PDF/?uri=CELEX:52020DC0152&from=EN  
15 Исто, стр. 7 

https://eur-lex.europa.eu/legal-content/EN/TXT/PDF/?uri=CELEX:52020DC0152&from=EN

2. Учество на жените како работна сила во економијата на Република Северна 
Македонија; 
 

Проблемот со родовата еднаквост и учеството на жените како работна сила во македонската 
економија е структурен проблем, кој потенцијално предизвикува низа други проблеми од 
социјална, психолошка и економска природа. Статистички, кај работоспособните жени 
преовладува неактивноста на пазарот на труд, која години наназад е многу поголема отколку кај 
мажите.  

Со цел добивање комплетна слика, која понатаму ќе служи како основа за изнаоѓање конкретни 
решенија, во рамки на овој дел вниманието ќе биде насочено кон основните статистички 
параметри преку кои може да се лоцираат проблемите од оваа област. Најчесто во практика се 
зборува за невработени лица и стапка на невработеност, но важно е да се нагласи дека 
анализирајќи ги само овие показатели, не може да се добие јасна претстава за најважните 
прашања поврзани со вклучувањето на пазарот на труд, потоа вработувањето, растот и развојот 
на секој вработен. Затоа, покрај невработеноста, во анализата се опфатени економската 
активност и вработеноста.  

2.1) Основни статистички параметри на ниво на држава (2018 – 2021) 
 

Во наредните неколку точки ќе бидат анализирани основните статистички параметри кои се 
однесуваат на: 

• Работоспособно население, економски активно население и стапка на активност; 
• Вработеност и стапка на вработеност; 
• Невработеност и стапка на невработеност; 
• Неактивно население и стапка на неактивност; 

Периодот на анализа ги вклучува годините 2018, 2019 и 2020, заклучно со II тримесечје од 2021. 
Изворот на овие податоци е Државен завод за статистика, а истите се однесуваат на ниво на цела 
држава.  

2.1.1) Работоспособно население, Активно население и стапка на активност 
Кога се анализира активното население, станува збор за анализа на економската структура на 
населението. Активноста на населението е во тесна корелација со вкупното работоспособно 
население во една држава.  

Работоспособното население го сочинуваат сите лица на возраст од 15 до 69 години16, додека 
економски активното население го сочинуваат вработените и невработените17, односно 
вкупната работна сила која се нуди на пазарот на труд. Тоа значи дека, во работоспособно 
население спаѓаат, покрај другото, ученици и студенти, како и возрасните лица и пензионерите.  

 

 

 

 

 
16 Државен завод за статистика, макстат база 
17 Државен завод за статистика, макстат база 

Табела бр.1 Преглед на вкупно работоспособно население, 2018 – 2021, според пол18 

Година Вкупно работоспособно 
население Мажи Жени 

2018 1 682 707 842 248 840 459 
2019 1 684 820 843 347 841 473 
2020 1 685 589 843.707 841 882 

2021 (II 
тримесечје) 

1 681 862 841 262 
 

840 600 

 
Може да се забележи дека на ниво на држава, работоспособното население малку варира и 
постои речиси изедначеност меѓу мажите и жените во текот на анализираниот период. 

Табела бр.1.1 Преглед на вкупно активно население, период 2018 – 202119 

Година Активно население Стапка на активност 
2018 957 623 56.9 
2019 964 014 57.2 
2020 950 858 56.4 

2021 (II тримесечје) 945 412 56.2 
 

Во активното население вклучени се вработените и невработените лица, што фактички значи 
дека во оваа група спаѓа целата работна сила која е на располагање во една економија. Овде се 
забележува тенденција, дека стапката на активност на населението се движи некаде од 56% до 
57% од вкупното работоспособно население, со интервал од +-1%. Тоа означува дека нема 
посериозни промени кај активноста на населението во периодот 2018 – 2021. 

Во продолжение прикажано е учеството во активно население според пол и стапката на 
активност според пол. 

Табела бр.1.2 Преглед на економски активно население, по пол, 2018 – 202120 

Година Активно население Учество во активно 
население, по пол (во %) 

Мажи Жени Вкупно Мажи Жени 
2018 582.559 375.064 957.623 60.8 39.2 
2019 571.635 392.379 964.014 59.3 40.7 
2020 566.178 384.680 950.858 59.5 40.5 

2021 (II 
тримесечје) 

565.616 379.796 945.412 59.8 40.2 

 
Она што е воочливо на прв поглед е големата разлика меѓу активноста на мажите во однос на 

 
18 Државен завод за статистика, макстат база 
19 Државен завод за статистика: Соопштенија од областа пазар на труд 
20 Државен завод за статистика, макстат база 

Вкупната стапка на активност се мери како сооднос меѓу активното население од табела 
1.1 и вкупното работоспособно население од табела 1. 

За пример ја земаме 2020 година.  

Стапка на активност = Активно население 2020/Работоспособно население 2020 * 100 

950 859 / 1 685 589 * 100 = 56.4% 

активноста на жените на пазарот на труд. Со оглед на тоа што во активно население спаѓаат 
вработените лица и невработените лица кои бараат работа, од овие податоци може да се 
извлечат повеќе заклучоци: 

• Жените се во многу помал степен вклучени од мажите на пазарот на труд; 
• Жените помалку учествуваат во креирањето на БДП; 
• Жените во помал степен може да се вклучат од мажите во програми и да бидат дел од 

активни мерки за вработување, а со тоа да ги зголемат своите шанси за вработување; 
• Трудот на жената во поголема мера е неплатен, во споредба со трудот на мажот; 
• Не постои промена во трендот во текот на овој период од четири години; 

Овие заклучоци кои произлегуваат од анализата на учеството во активното население, се само 
дел од проблемите за кои е потребно решение кога се третира родовата нееднаквост во оваа 
област.  

Табела бр.1.3 Стапка на активност, по пол, 2018 – 202121 
Година Вкупно Мажи Жени 

2018 56.9 69.2 44.6 
2019 57.2 67.8 46.6 
2020 56.4 67.1 45.7 

2021 (II тримесечје) 56.2 67.2 45.2 
 

Како надоврзување на податоците од табелите 1, 1.1 и 1.2, на крајот прикажана е стапката на 
активност според пол. И со овој показател е воочливо, дека активноста на мажите на пазарот на 
труд е многу повисока во споредба со активноста на жените. 

Ова практично значи дека од вкупното работоспособно население кај мажите на пазарот на 
труд како вработени или како баратели на работа (т.е. невработени) биле вклучени: 

• 69.2% во 2018 година 
• 67.8% во 2019 година 
• 67.1% во 2020 година 
• 67.2% во 2021 година (II тримесечје) 

Од друга страна, во истиот период, од вкупното работоспособно население кај жените, на 
пазарот на труд како вработени или како баратели на работа (т.е. невработени) биле вклучени: 

• 44.6% во 2018 година 
• 46.6% во 2019 година 

 
21 Овие податоци се изведени од останатите податоци чиј извор е ДЗС 

Стапката на активност по пол се мери како сооднос меѓу активното население од 
соодветниот пол (табела 1.2) и работоспособното население од соодветниот пол 
(табела 1). 

За пример ја земаме стапката на активност кај жените, во 2020 година: 

Стапка на активност (жени, 2020) = Активно население, жени, 2020 / Работоспособно 
население, жени, 2020 

384 680 / 841 882*100 = 45.7 

• 45.7% во 2020 година 
• 45.2% во 2021 година (II тримесечје) 

Од овој дел за работоспособно и активно население за годините 2018, 2019, 2020 и заклучно со 
второ тримесечје од 2021 година, на ниво на држава може да се извлечат следните заклучоци: 

• Бројот на работоспособни мажи и жени е речиси изедначен; 
• Вкупната стапка на активност се движи околу 56%; 
• Соодносот меѓу мажите и жените кај активното население изнесува 6:4; 
• Стапката на активност кај мажите изнесува околу 68%; 
• Стапката на активност кај жените изнесува околу 45%; 

2.1.2) Вработеност и стапка на вработеност 
Вработени лица се оној дел од економски активното население кое е во работен однос, 
извршува некаква работа и остварува доход за истата. Вработените лица се оние кои го 
создаваат бруто домашниот производ на една држава, кои генерираат додадена вредност и 
учествуваат во процесот на производство во различни производствени, услужни и други 
дејности.  

Табела бр.2 Преглед на вработени лица, вкупно и по пол, 2018 – 202122 

Година Вработени лица Учество во вработено 
население, по пол (во %) 

Мажи Жени Вкупно Мажи Жени 
2018 458.505 300.549 759.054 60.4 39.6 
2019 477.437 320.214 797.651 59.9 40.1 
2020 471 564 323 344 794.909 59.3 40.7 

2021 (II 
тримесечје) 

469.733 325.538 795.271 59.1 40.9 

 
Повисокото учество на мажите кај активното население, каде што од 10 активни лица, 6 се мажи, 
неминовно носи и кон оваа појава кај бројот на вработени лица. Всушност, се забележува тренд 
дека на ниво на држава учеството на половите во активното население (која пр. во 2020 изнесува 
59.5% кај мажите и 40.5% кај жените) има сличен сооднос со учеството на половите кај 
вработеното население (која во истата 2020 година изнесува 59.3% кај мажите и 40.7% кај 
жените). Додека податоците од табелата број 2 го покажуваат вкупниот број вработени и 
соодносот меѓу мажите и жените кај вработените лица, следен чекор е да се измери и стапката 
на вработеност. 

Табела бр.2.1 – Стапка на вработеност, вкупно 2018 – 202123 

Година 
Вкупно 

работоспособно 
население 

Активно 
население 

Вкупно вработено 
население 

Стапка на 
вработеност (во 

%) 
2018 1 682 702 957 623 759 054 45.1 
2019 1 684 819 964 014 797 651 47.3 
2020 1 685 589 950 858 794 909 47.2 

2021 (II 
тримесечје) 

1 681 862 945 412 795 271 47.3 

 
22 Државен завод за статистика, макстат база 
23 Државен завод за статистика 

Од овие податоци се забележува благо зголемување на стапката на вработеност од 2019 наваму, 
во однос на 2018 година. Вкупната стапка на вработеност во последните две години и половина 
изнесува околу 47.3%. Ова практично значи дека во Република Северна Македонија вработени 
се помалку од половина од работоспособното население. 

Табела бр.2.2 – Стапка на вработеност, Мажи, 2018 – 202124 

Година Работоспособно 
население 

Активно 
население 

Вработено 
население 

Стапка на вработеност 
(во %) – мажи 

2018 842 248 582.559 458.505 54.4 
2019 843 347 571.635 477.437 56.4 
2020 843.707 566.178 471 564 55.9 

2021 (II 
тримесечје) 

841 262 
 

565.616 469.733 55.8 

 
Анализата на вработеноста по пол јасно укажува и ги потврдува досега донесените заклучоци. 
Ако според податоците од табела 2.1 се констатира дека стапката на вработеност во државата 
изнесува околу 47%, тогаш јасно е дека вработеноста кај мажите е над таа стапка. Аналогно на 
тоа, дури и без детални пресметки веднаш може да се заклучи дека вработеноста кај жените е 
под стапката на ниво на држава.  

Стапката на вработеност кај мажите има релативно стабилно движење во текот на 
анализираниот период, при што се движи околу 55%.  

Табела бр.2.3 – Стапка на вработеност, Жени, 2018 – 202125 

Година Работоспособно 
население 

Активно 
население 

Вработено 
население 

Стапка на вработеност 
(во %) – жени 

2018 840 459 375.064 300.549 35.8 
2019 841 473 392.379 320.214 38.1 
2020 841 882 384.680 323 344 38.4 

2021 (II 
тримесечје) 

840 600 379.796 325.538 38.7 

 
На крајот од прегледот за вработеноста и стапката на вработеност, предмет на анализа е 
вработеноста кај жените. Позитивно е тоа што, оваа стапка кај жените е во благ пораст од 2019 
наваму (кога се движи над 38%) во споредба со 2018 година (кога изнесувала 35.8%). Сепак, 
воочливо е дека кај жените стапката на вработеност е во голема мера помала од онаа кај 

 
24 Државен завод за статистика 
25 Државен завод за статистика 

Стапката на вработеност се мери кога вкупниот број на вработени се дели со вкупното 
работоспособно население.  

За пример ја земаме 2020 година.  

Стапка на вработеност = Вкупно вработено население 2020/Работоспособно население 2020 
* 100 

794 909/ 1 685 589* 100 = 47.2% 

мажите, што е најголем показател за малото учество на жените при создавањето на бруто-
домашниот производ, како и за неопходноста од преземањето конкретни мерки за 
надминување на овој јаз. 

2.1.3) Невработеност и стапка на невработеност 
Невработеноста и воедно стапката на невработеност се најчесто користените статистички 
показатели во практика. Досега во анализата се покажа дека особено се важни и другите 
параметри, а тоа се активноста на пазарот на труд и нивото на вработеност. Анализата на 
невработеноста во секој случај треба да биде пропратена со претходните две анализи, поради 
тоа што може да доведе до погрешни заклучоци. 

Табела бр.3 Преглед на невработени, по пол, 2018 – 202126 

Година Невработени лица Учество во невработено 
население, по пол (во %) 

Мажи Жени Вкупно Мажи Жени 
2018 124 054 74 515 198 569 62.5 37.5 
2019 94 198 72 165 166 363 56.6 43.4 
2020 94 614 61 335 155 949 60.7 39.3 

2021 (II 
тримесечје) 

95 883 54 258 150 141 63.9 36.1 

 
Кога се анализира бројот на невработени лица, првпат има случај кога мажите преовладуваат 
кај негативната појава, а тоа е дека поголем е бројот на невработени мажи, кои учествуваат во 
невработеното население со 63.9% во второто тримесечје од 2021 година. 

Токму поради таа причина, најпрво во оваа анализа се опфатени деловите за активноста и 
вработеноста. Доколку се пристапи најпрво кон анализа на невработеноста, ќе се добие 
впечаток дека всушност постои полова нееднаквост на пазарот на труд, а мажите имаат потежок 
пристап до работно место, што е сосема неточен заклучок. 

Оваа појава пред се’ е предизвикана од начинот на мерењето на невработеноста, која се става 
во сооднос на луѓето кои бараат работа, односно економски активното население27. Во 
претходните неколку прегледи воочливо е дека токму економската активност кај жените е оној 
параметар кој најмногу заостанува и е далеку под генералната стапка на активност28. 
Неактивноста на жените е таа која ги исклучува од статистичките пресметки на невработени 
лица. 

 

Табела бр.3.1 Стапка на невработеност, вкупно, 2018 – 202129 

Година Вкупно активно 
население 

Вкупен број на 
невработени 

Вкупна стапка на 
невработеност (во %) 

2018 957 623 198 569 20.7 
2019 964 014 166 363 17.3 
2020 950 858 155 949 16.4 

2021 (II 
тримесечје) 

945 412 150 141 15.9 

 
26 Државен завод за статистика 
27 Табела 3.1 за подетална пресметка  
28 Табела 1.2 и 1.3 
29 Државен завод за статистика 

Вкупната стапка на невработеност е во надолна линија од 2018 година наваму, а во II тримесечје 
од 2021 година изнесува 15.9%. Во оваа анализа предмет на опсервација не се причините за 
намалување на невработеноста, кои може да бидат од различна природа, туку на 
невработеноста според пол, во корелација со вработеноста и активноста, за да се добие 
комплетна слика за родовата еднаквост на пазарот на труд.  

Во продолжение, прикажана е стапката на невработеност одделно, за мажи и жени. 

Табела бр.3.2 Стапка на невработеност, мажи, 2018 – 202130 

Година Активно население Број на невработени Стапка на невработеност 
(во %) 

2018 582.559 124 054 21.3 
2019 571.635 94 198 16.5 
2020 566.178 94 614 16.7 

2021 (II 
тримесечје) 

565.616 95 883 16.9 

 

Табела бр.3.3 Стапка на невработеност, жени, 2018 – 202131 

Година Активно население Број на невработени Стапка на невработеност (во 
%) 

2018 375.064 74 515 19.9 
2019 392.379 72 165 18.4 
2020 384.680 61 335 15.9 

2021 (II 
тримесечје) 

379.796 54 258 14.3 

Анализирајќи ја стапката на невработеност според пол, се забележува дека има одредени 
варијации, а според последните податоци таа е малку повисока кај мажите. Сепак, во 2019 
година покрај тоа што во апсолутна бројка има повеќе невработени мажи (94.198 мажи наспроти 
72.165 жени), невработеноста е повисока кај жените (18.4% - жени, 16.7% - мажи). Ова 
подразбира, дека дури и кога стапката на невработеност е повисока кај мажите, тоа најмногу се 
должи на повисоката вредност кај „количникот“, а тоа е бројката на активно население. 

2.1.4) Неактивно население и стапка на неактивност 
Како завршен преглед на ниво на држава е приказот на неактивноста, односно стапката на 
неактивност. Ова е всушност другата „страна“ од економската активност и тоа може да се 
заклучи со споредба на табелата 4.1 со табелата 1.3.  

 

 

 
30 Државен завод за статистика 
31 Државен завод за статистика 

Стапката на невработеност се мери кога вкупниот број на невработени се дели со 
вкупното активно население. 

За пример ја земаме 2020 година.  

Стапка на невработеност = Вкупно невработено население 2020/Вкупно активно население 
2020 * 100 

155 949/950 858 = 16.4% 

Табела 4: Преглед на неактивно население, вкупно и по пол, 2018 – 202132 

Година Неактивно население Учество во неактивно 
население, по пол (во %) 

Мажи Жени Вкупно Мажи Жени 
2018 259 689 465 390 725 079 35.8 64.2 
2019 271 712 449 093 720 805 37.7 62.3 
2020 277 529 457 201 734 731 37.8 62.2 
2021 (II тримесечје) 275 646 460 804 736 450 37.4 62.6 

 

Табела 4.1: Стапка на неактивност, вкупно и по пол, 2018 – 202133 

Година Вкупно Мажи Жени 
2018 43.1 30.8 55.4 
2019 42.8 32.2 53.4 
2020 43.6 32.9 54.3 

2021 (II тримесечје) 43.8 32.8 54.8 
 

Со оглед на тоа што економската активност кај мажите е значително поголема во однос на 
економската активност кај жените, по аналогија кај неактивноста има обратна ситуација. 

 

 

 

 

 

 

 

 

 

 

 

 

 

 

 

 

 
32 ДЗС 
33 ДЗС 



18  
 

 

 

 

2.2 Заклучоци и препораки 
Родовата еднаквост е широк поим кој е третиран во многу стратешки документи, конвенции и 
закони, како на национално така и на меѓународно ниво. Економската еднаквост и пристапот до 
пазарот на труд на жените и мажите претставува интегрален дел од секоја стратегија за родова 
еднаквост, а зголемувањето на степенот на вклученост на жените на пазарот на труд е стратешка 
цел на нашата држава. 

Во текот на анализираниот период работоспособното население според пол е речиси 
изедначено. Првиот сигнал каде што може да се забележи проблем е генералната економска 
активност на населението, која во II тримесечје од 2021 година изнесува 56.2%. За споредба, овој 
показател во истиот период на ниво на Европска Унија изнесува 72.6%.34 Овој низок степен на 
економска активност во нашата држава, најмногу е предизвикан од ниската активност кај 
жените. Од досегашната анализа се забележува дека ова е всушност суштинскиот проблем. 
Ниската активност кај жените (која во II тримесечје на 2021 изнесува 45.2%, во споредба со 67.2% 
кај мажите), фактички значи дека помалку од половина од работоспособните жени се 
вработени или бараат работа.  

Понатаму, ова се рефлектира кај вработеноста, која што изнесува 55.8% кај мажите, а само 38.7% 
кај жените во II тримесечје од 2021 година. Овие статистички параметри се важни за оценка и 
анализа на родовата застапеност на пазарот на труд во Република Северна Македонија, затоа 
што ја комплетираат сликата, која што може да биде погрешна ако се анализира само 
невработеноста и стапката на невработеност. 

Имено, бројот на невработени мажи и стапката на невработеност кај мажите (освен во 2019 
година) се поголеми во споредба со овие показатели кај жените, но овде клучна улога игра 
многу повисоката економска активност на мажите.  

Хронолошки, на ниво на држава би требало да се пристапи кон решенија за појавата на родова 
нееднаквост на пазарот на труд, на следниот начин: 

 Да се преземат мерки за зголемување на економската активност на жените; 

Високиот степен на економска неактивност кај жените, предизвикува низа други проблеми кои 
оневозможуваат решение за нивниот статус. Без активирање на пазарот на труд, никој не може 
да знае кој со какви вештини располага, што може да работи и во кој сектор или сегмент може 
да биде вклучен. Зголемената активност ќе придонесе кон нови можности за личен развој и 
вклучување во програми за невработени. Ова воедно ќе овозможи и полесна оценка за 
тековните вештини на жените во споредба со побарувачката на пазарот на труд, која треба да 
резултира со соодветни насоки за преквалификација и доквалификација. 

 Да се преземат мерки за зголемување на вработеноста кај жените 

Како продолжение на претходната мерка, следува и потребата од акции за зголемување на 
вработеноста. Целна група треба да бидат економски неактивните жени, но и оние кои се 

 
34 Tradingeconomics 

 
Заклучоци 
препораки 
 

https://tradingeconomics.com/european-union/labor-force-participation-rate#:%7E:text=Labor%20Force%20Participation%20Rate%20in%20European%20Union%20averaged%2071.14%20percent,the%20second%20quarter%20of%202003.

активни, но невработени. Кај првата целна група, прв чекор е да се вклучат активно на пазарот 
на труд, а кај втората целна група тоа е да се најде соодветна работа.  

 Да се преземат мерки за намалување на невработеноста кај жените, на долг рок 

Доколку претходно наведените мерки се следат хронолошки, тоа во прв момент би довело 
до зголемена невработеност кај жените, како резултат на зголемената активност. Затоа, 
целта да се намали невработеноста треба да биде на долг рок, имајќи во предвид дека 
процесот на вклучување на пазарот на труд, кој треба да доведе до вработување може да 
трае подолг период. 

II ДЕЛ – ЈУГОИСТОЧЕН РЕГИОН – ПАЗАР НА ТРУД И НЕВРАБОТЕНОСТ ВО РУРАЛНИ 
ОПШТИНИ 

 
3. Југоисточен регион – основни информации 
Законот за рамномерен регионален развој е донесен во 2007 година.  

Со овој закон планскиот регион е дефиниран како функционално-територијална единица 
воспоставена за потребите на планирањето на развојот и за реализација на политиката за 
поттикнување на рамномерниот регионален развој.35  

Според номенклатурата на територијалните единици во Република Северна Македонија има 8 
плански региони: Вардарски, Источен, Југозападен, Југоисточен, Пелагониски, Полошки, 
Североисточен и Скопски плански регион. 

Југоисточниот регион се простира на територија од 2835 км2, со население од 173 076 жители.36 

Југоисточниот Регион се протега на крајниот југоисточен дел на Република Северна Македонија 
и во свои рамки има 10 општини: Гевгелија, Дојран, Богданци, Валандово, Струмица, Босилово, 
Ново Село, Василево, Радовиш и Конче.  

Според податоците за 2019 година, во регионот живее 8.32% од вкупното население во 
Република Северна Македонија. Регионот има вкупна површина од 2.767 км2, односно 10,76% 
од вкупната површина на државата, со густина на населеност од 62,46 жители на км2, што го 
прави овој петти регион во државата по густина на население.37 

Поради специфичната географска и топографска положба Југоисточниот регион го  
карактеризираат долги топли лета со високо средно дневни температури и намалено годишно 
количество врнежи, намалени зимски температури и појава на ветрови од сите правци.38 Со 
околу 230 сончеви денови годишно овој регион е еден од најсончевите во земјата и ваквите 
климатски услови се поволни за развој на земјоделството.39  

Земјоделската површина во Југоисточниот регион изнесува 38.813 хектари и претставува 10,6% 
од вкупната земјоделска површина во Република Северна Македонија.40 Природни ресурси на 
Југоисточниот плански регион претставуваат земјоделското земјиште, шумите, минералните 
суровини и водите. Сите овие природни богатства го привлекуваат вниманието на посетителите, 
туристи од државата и од странство, така што во последните години е забележан тренд на пораст 
на туризмот како стопанска гранка. 

 

 
35 Закон за рамномерен регионален развој (сл. весник 24/2021 од 29.01.2021) 
36 Процени на население за 2019 година (http://makstat.stat.gov.mk)  
37 Програма за развој на Југоисточен плански регион, стр.13 
38 https://southeast.mk/  
39 Исто  
40 Програма за развој на Југоисточен плански регион 2021-2026, стр.78 

3.1. Стратешки документи на ниво на Југоисточен регион 
Стратегија за рамномерен регионален развој (2021 – 2031) 
Стратегијата за рамномерен регионален развој е основен стратешки документ за регионите во 
нашата држава и претставува долгорочен плански документ со кој се утврдуваат принципите, 
целите и приоритетите на регионалниот развој во Република Северна Македонија и се 
дефинираат мерките, инструментите и финансиските и други средства за нивна реализација41.  
Во стратегијата опфатени се голем број приоритети и цели, но и нагласени се повеќе придобивки 
кои произлегуваат од стратегијата, а еден од нив е придонесот кон остварување повисок степен 
на родова еднаквост. Покрај другото, согласно Законот за еднакви можности на жените и 
мажите, родовата перспектива е интегрирана во Стратегијата за регионален развој 2021 – 2031. 
 
Стратегијата за регионален развој 2021 – 2031 на Република Северна Македонија се стреми кон 
унапредување на состојбата на родовата еднаквост преку сузбивање на родовите стереотипи, 
елиминирање на родово базираното насилство, зајакнување на жените во економијата и 
земјоделството во согласност со меѓународните стандарди, препораки и обврски, препознавајќи 
дека родовата еднаквост е еден од клучните аспекти за просперитет на целото општество.42 
 
Програма за развој на југоисточниот плански регион (2021 – 2026)  
Програмата за развој на Југоисточниот плански регион е изработена согласно Законот за 
рамномерен регионален развој и во целосна координација и во согласност со новата Стратегија 
за рамномерен регионален развој (2021–2031). Во оваа програма дефинирани се целите и 
приоритетите на развојот на Југоисточниот плански регион, за периодот од 2021 до 2026.  
 
Во рамки на програмата утврдени се 5 Стратешки цели43: 

• Стратешка цел 1 - Развивање на претприемништвото и индустријата, поттикнување на 
конкурентноста и иновативноста на претпријатијата и создавање поволна инвестициска 
клима  

• Стратешка цел 2 – Развивање и осовременување на инфраструктурата во Југоисточниот 
плански регион  

• Стратешка цел 3 – Промовирање на социјална инклузија, конкурентно и квалитетно 
образование и здравствена заштита на населението во регионот  

• Стратешка цел 4 – Развој на конкурентно земјоделско производство и унапредување на 
квалитетот на живот во руралните подрачја  

• Стратешка цел 5 – Заштита на животната средина, справување со климатските промени 
и оптимално користење на природните ресурси и енергетските потенцијали  

 
Согласно Целите за одржлив развој на ООН (Организација на Обединети Нации), позитивните 
законски прописи од областа на родовата еднаквост во нашата држава, Уставот, како и 
останатите стратешки документи од Европска Комисија во оваа програма интегрирани се 
родово-сензитивни мерки.  
 
3.2. Демографски податоци за Југоисточен плански регион 
Во овој дел ќе бидат анализирани клучните демографски податоци во регионот кои се 
однесуваат на: 

• Број и полова структура на население; 

 
41 Стратегија за регионален развој 2021 – 2031 
42 Исто  
43 Програма за развој на Југоисточен плански регион 2021-2026, стр.146-186 

• Работоспособно население; 
 

Периодот на анализа ги вклучува годините 2018, 2019 и 2020 година и се однесува за Југоисточен 
плански регион. Извор на овие податоци е Државниот завод за статистика, во делот за процени 
на население44, пред се’ поради застареноста на податоците од пописот од 2002 година, а 
земајќи во предвид дека податоците од спроведениот попис во 2021 година ќе биде достапни 
во 2022 година.  

Табела 5 - Процени на население во Југоисточен плански регион45 

Година Мажи Жени Вкупно 

2018 87 635 85 692 173 327 
2019 87 319 85 505 172 824 
2020 86 704 85 136 171 840 

 
Согласно овие податоци, мажите учествуваат со околу 50.5% во вкупниот број на населението 
во Југоисточен регион, наспроти жените кои учествуваат со 49.5%.  

Табела 5.1 – Работоспособно население, Југоисточен регион, според пол (2018 – 2021)46 
Возраст 
(од – до) 

2018 2019 2020 
Мажи Жени Вкупно Мажи Жени Вкупно Мажи Жени Вкупно 

15 – 49 43474 40280 83754 43050 40027 83077 42527 39726 82253 

50 – 69 23223 22639 45862 23363 22652 46015 23327 22647 45974 

Вкупно 66697 62919 129616 66413 62679 129092 65854 62373 128227 

 
Согласно првиот дел од анализата, каде што предмет на анализа беше работоспособното 
население на ниво на држава, на ниво на Југоисточен регион го прикажано е работоспособното 
население, поделено во две поголеми групи, според пол. Возрасните групи се поделени според 
припадноста на т.н. помладо работоспособно население (до 49 години) и повозрасно 
работоспособно население (од 50 години нагоре).47 Приближно, во 2018, 2019 и 2020 година во 
Југоисточен регион учеството на мажите кај работоспособното население изнесува 51%, 
наспроти 49% кај жените. Од практични причини, кај работоспособно население не се вбројуваат 
лицата постари од 70 години. 

3.3. Статистички податоци на ниво на регион – Пазар на труд 
Југоисточниот плански регион постигнува значајни резултати во економијата на Република 
Северна Македонија. Во структурата на економијата застапени се сите стопански сектори од кои 
најзначајни се: земјоделство, градежништво, трговија, рударство, текстилна индустрија, 
тутунска индустрија и угостителство. Југоисточниот плански регион е претежно земјоделско 
подрачје кој располага со одлични климатски услови за производство на раноградинарски 
култури како свеж зеленчук и овошје.48 

 
44 http://makstat.stat.gov.mk/, Секција „Процени на население “ 
45 Државен завод за статистика (dzs.mk), макстат датабаза  
46 Државен завод за статистика (dzs.mk), макстат датабаза 
47 Оваа поделба е направена исклучиво за потребите на анализата и не се повикува на официјален извор. На ист 
начин ќе бидат прикажани овие податоци за сите 5 општини кои се предмет на анализа. 
48 Програма за развој на Југоисточен плански регион 2021-2026, стр.25 

http://makstat.stat.gov.mk/


23  
 

Показатели кои овозможуваат утврдување на состојбите на пазарот на трудот се стапките на 
активност, вработеност и невработеност.  

Југоисточниот плански регион, во анализираните години (2018, 2019 и 2020) во споредба со 
другите 7 плански региони има најдобри резултати во сите три параметри. Имено, 
Југоисточниот регион има највисока стапка на активност, највисока стапка на вработеност и 
најниска стапка на невработеност во 2018, 2019 и 2020, во споредба со другите региони. 

Во понатамошниот дел се прикажани овие индикатори во период од 2018 – 2020 година. 

Табела 6 - Стапки на активност, вработеност и невработеност на населението во 
Југоисточен плански регион49 

Години Стапка на активност Стапка на 
вработеност Стапка на невработеност 

2018 67.5 60.2 10.9 
2019 67.6 63.3 6.3 
2020 65.3 62.5 4.3 

 
Податоците од Табела 6 укажуваат дека во периодот од 2018 - 2020 година се забележува 
намалување на стапката на невработеност, односно учеството на невработените во вкупното 
активно население во Југоисточен плански регион, додека стапката на вработеност варира, а 
има и благо опаѓање на стапката на активност. Највисока стапка на вработеност во Југоисточен 
плански регион е забележана во 2019 година со 63.3%.  

Табела 7 - Стапка на невработеност според пол во Југоисточен плански регион50 

Година Мажи Жени Вкупно 
2018 10.6 11.4 10.9 
2019 5.1 7.9 6.3 
2020 * * 4.3 

*недостасува податок 
Стапката на невработеност во регионот, во текот на анализираниот период е повисока кај 
жените во споредба со мажите. Единствено недостасува податок за невработеноста според 
пол, за 2020 година.  

3.3.1 – Невработеност, урбан и рурален дел во Југоисточен регион 
Со оглед на тоа што детален предмет на анализа се руралните општини во Југоисточниот регион, 
во продолжение прикажан е преглед на пријавените невработени лица согласно податоците на 
Агенцијата за вработување, според место на живеење (град или село). 

Табела 7.1 – Број на невработени лица пријавени во АВРСМ, според место на живеење 
(град/село), Југоисточен регион (2018 – 2020)51 

Година Град Село Вкупно 
2018 3.544 2.578 6.122 
2019 3.981 3.334 7.315 
2020 6.834 6.040 12.874 

 

 
49 Државен завод за статистика (dzs.mk), макстат датабаза 
50 Регионите во Република Северна Македонија 2020 
51 Av.gov.mk, статистички прегледи 

Табела 7.2 - Стапка на невработеност во Југоисточен плански регион (рурален дел)52 
Година Мажи Жени Вкупно 

2018 7.5 7.3 7.4 
2019 2.7 5.0 3.6 
2020 * * * 

недостасува податок* 
 
Стапката на невработеност во руралниот дел на југоисточен регион од изнесува 7.4% во 2018 и 
3.6% во 2019 година, соодветно. Додека во 2018 година невработеноста во руралните средини 
кај мажите и жените била речиси еднаква, во 2019 година забележуваме дека таа е повисока 
кај жените (5%), наспроти 2.7% кај мажите.  

4. Општини во Југоисточен плански регион 
Југоисточниот плански регион го сочинуваат вкупно 10 општини: Богданци, Босилово, 
Валандово, Василево, Гевгелија, Дојран, Конче, Ново Село, Радовиш и Струмица. 
Согласно Програмата за развој на Југоисточниот плански регион, 5 општини се целосно 
рурални53, односно нивното седиште се наоѓа во село: Босилово, Василево, Дојран, Ново Село 
и Конче. Токму, според овој критериум, детално ќе биде анализирана состојбата на родовата 
еднаквост во овие општини, во однос на пазарот на труд и невработеноста според пол, согласно 
целите на оваа анализа. Во продолжение краток опис за урбаните општини. 
 

4.1. Урбани општини во Југоисточен плански регион 
1. Општина Богданци 
Територијата на општина Богданци зафаќа простор на крајниот јужен дел на Републиката, и тоа 
од левата страна на реката Вардар. Морфолошки општината во основа е рамничарска, со мошне 
добар бонитет на земјиштето, така што се вбројува во најдобрите аграрни простори, особено за 
производство на рано градинарство. Таа се граничи со општините Дојран, Валандово и 
Гевгелија, а на поширок простор и со државната гранична линија со Грција. Главни стопански 
гранки во општина Богданци се земјоделството и транспортот54. 
 

2. Општина Валандово 
Валандово е урбана општина и се наоѓа во југоисточниот дел на Република Северна Македонија. 
Според апсолутната надморска височина е една од најниските во државата, со просечна 
надморска височина од 226 метри. Населбите се распоредени долж течението на реката Вардар, 
на нејзиниот лев брег, како и во подножјето на планината Плавуш. Стопански гранки со што се 
занимаваат жителите во општината се земјоделство, конфекција, конзервна индустрија.55 
 

3. Општина Гевгелија 
Општина Гевгелија се наоѓа во најјужниот дел од нашата држава, на самата граница со 
Република Грција. Општина Гевгелија има мошне поволна геопрометна, геостопанска и 
геотуристичка положба. Мошне важна е и пограничната позиција на општина Гевгелија со 
Република Грција, како и можностите за лоцирање на стопанските капацитети, кои бараат голем 
транспорт на суровини и готови производи, при што близината на Солунското пристаниште 

 
52 Регионите во Република Северна Македонија 2020 
53 Програма за развој на Југоисточен плански регион 2021-2026, табела 72а, стр.90 
54 https://southeast.mk/region/opstini/   
55 https://southeast.mk/region/opstini/  

https://southeast.mk/region/opstini/
https://southeast.mk/region/opstini/

претставува значајна компаративна предност. Природните, климатските и географските 
погодности, како и богатото културно наследство овозможуваат во општина Гевгелија 
подеднаков развој на  транзитниот, бањскиот, планинскиот и културниот туризам. Жителите на 
општина Гевгелија главно се занимаваат со текстилна, прехранбена, металопреработувачката и 
електро-индустрија.56 
 

4. Општина Радовиш 
Општина Радовиш го зафаќа северозападниот дел од пространата Радовишко-Струмичка 
котлина, односно горното сливно подрачје на реката Радовишка. Главни компетативни 
предности на оваа општина се местоположбата, производството на здрава еколошка храна и 
поволните услови за развој и вложувања, додека главни стопански гранки на општината се 
земјоделство и текстилна индустрија.57 
 
5. Општина Струмица 
На крајниот југоисток на Република Северна Македонија, веднаш под тромеѓето на меѓу 
државните граници со Бугарија и Грција сместена е плодната Струмичка котлина, а во нејзиниот 
западен дел и истоимената општина Струмица. Оваа општина на исток се граничи со општината 
Босилово, на запад со општината Конче, на север со општина Василево, на Југоисток со општина 
Ново Село, а на југозапад со општина Валандово. Главни стопански гранки во општина Струмица 
се земјоделство и сточарство, прехранбена индустрија, дрвна индустрија, рударска индустрија, 
металопреработувачката индустрија, електроиндустријата и текстилна индустрија.58 
 
 

4.2 Невработеност во рурални општини во Југоисточен плански регион 
Согласно пропишаните критериуми за рурални населени места и рурални територии кои се 
дефинирани во соодветните законски рамки, пред се’ со Законот за земјоделство и рурален 
развој и релевантните подзаконски акти, територијата на Југоисточниот регион е доминантно 
рурална територија.59 

Во 2019 година, 95.192 (55.1%) од населението во регионот (172.824) живеело во 167 рурални 
населби – села.60 Во Југоисточниот регион, вкупниот број населби изнесува 190, од кои 5 се 
градови (Богданци, Валандово, Гевгелија, Радовиш и Струмица).61 

Во Југоисточниот регион, рурални општини се: 

• Општина Босилово 
• Општина Василево 
• Општина Дојран 
• Општина Ново Село 
• Општина Конче 

 
56 https://www.gevgelija.gov.mk/opstina-gevgelija/turizam#  
57 https://southeast.mk/region/opstini/  
58 https://southeast.mk/region/opstini/  
59 Програма за развој на Југоисточен плански регион 2021 - 2026 
60 Програма за развој на Југоисточен плански регион 2021 – 2026  
61 Исто, стр.88 

https://www.gevgelija.gov.mk/opstina-gevgelija/turizam
https://southeast.mk/region/opstini/
https://southeast.mk/region/opstini/

1. Општина Босилово 
Општина Босилово се наоѓа во средишниот дел на плодното Струмичко поле, помеѓу планините 
Огражден и Беласица. Низ нејзиниот средишен дел поминува реката Струмица и реката Турија 
кои се влеваат во реката Струма во Република Бугарија. Таа граничи со соседните општини 
Василево, Ново Село и Струмица формирајќи Струмички микро регион. Главни стопански гранки 
во општина Босилово се земјоделство и сточарство.62 
 
Табела 8. Процени на население – Општина Босилово, според пол (2018-2020)63 

Година Мажи Жени Вкупно 

2018 7.196 6.736 13.932 
2019 7.151 6.734 13.885 
2020 7.096 6.685 13.781 

 
Табела 8.1. Процени на население во Општина Босилово (работоспособно од 15 до 69 години)64 

Возраст 
(од – до) 

2018 2019 2020 
Мажи Жени Вкупно Мажи Жени Вкупно Мажи Жени Вкупно 

15 – 49 3.603 3.299 6.901 3.544 
 

3.292 
 

6.836 
 

3.532 
 

3.171 
 

6.703 
 

50 – 69 1.885 1.738 3.623 1.907 
 

1.766 
 

3.673 
 

1.930 
 

1.787 
 

3.717 
 

Вкупно 5.488 5.037 10.524 5.451 
 

5.058 
 

10.509 
 

5.462 
 

4.958 
 

10.420 

 
Како што е напоменато во воведниот дел за Југоисточен регион, за сите општини кои се предмет 
на анализа, работоспобното население според пол, се дели на две возрасни групи65. 
Согласно овие податоци за бројот на населението во општина Босилово, како и 
работоспособното население на возраст од 15 до 69 години, се воочува дека мажите се во малку 
поголем број од жените.  
Поконкретно, соодносот на работоспособното население изгледа вака: 
 
Табела 8.2 Учество во работоспособно население, според пол, Босилово 

Година Мажи Жени 
2018 52.15 

 
47.86 

 
2019 51.87 

 
48.13 

 
2020 52.42 47.58 

 
 
Невработеност – Општина Босилово 
 
Во Агенцијата за вработување на Република Северна Македонија (АВРСМ) се евидентираат 
невработени лица (активни баратели на работа) и останати невработени лица кои бараат работа. 
Во продолжение прикажана е состојбата, за периодот 2018-2021, поделено според пол. 

 
62 http://opstinabosilovo.gov.mk/opstinabosilovo/  
63 Државен завод за статистика (dzs.mk), макстат датабаза 
64 Исто 
65 Види страна бр.22 

http://opstinabosilovo.gov.mk/opstinabosilovo/

Табела бр. 9 Општина Босилово, невработени лица за период 2018-2021, според пол66 

Година 
Невработени лица (активни баратели 

на работа) 
Учество во невработено 
население, по пол (во %) 

Мажи Жени Вкупно Мажи Жени 
2018 202 152 354 57.1% 42.9% 
2019 189 200 389 48.6% 51.4% 
2020 313 334 647 48.4% 51.6% 
2021 256 277 533 48.0% 52.0% 

 
Кај податоците за невработени лица кои активно бараат работа во општина Босилово, воочливо 
е зголемувањето на активните баратели во 2020 година, во споредба со 2018 и 2019 година и кај 
двата пола.  Во 2021 година се јавува благо намалување на вкупниот број на невработени во 
однос на претходната, но сепак бројките остануваат високи споредено со периодот пред 
пандемијата со Ковид 19.  
 
Зголемување на бројот на невработени лица кои активно бараат работа, веројатно ќе биде 
појава кај сите општини кои се предмет на анализа. За објаснување на оваа појава возможни се 
две сценарија: 

1.) Зголемувањето на бројот на активни баратели на работа да биде предизвикано од загуба 
на работни места, пред се’ поради пандемијата со Ковид-19; 

2.) Зголемувањето на бројот на активни баратели на работа да биде предизвикано од 
префрлање на пасивните баратели на работа во активни и како генерално зголемена 
активност на населението на пазарот на труд; 

 
Според овие податоци, се забележува и промена во половата структура кај невработените, со 
што во 2018 година поголема застапеноста на мажите (57.1%м наспроти 42.9% жени), додека во 
наредните три години  доаѓа до забрзано зголемување на невработени жени кои активно бараат 
работа и нивното учество во 2021 изнесува 52%. Оваа појава не мора да значи дека поголем број 
жени останале без работа, туку може да биде предизвикано и од префрлање на жените од 
пасивни, во активни баратели на работа.  
 
Табела бр. 9.1 Општина Босилово, останати лица кои бараат работа за период 2018-2021, 
според пол67 

Година Останати лица кои бараат работа Учество во останати лица кои 
бараат работа (во %) 

Мажи Жени Вкупно Мажи Жени 
2018 793 598 1391 57.0% 43.0% 
2019 772 560 1332 58.0% 42.0% 
2020 668 540 1208 55.3% 44.7% 
2021 310 240 550 56.4% 43.6% 

 
Оваа табела ни’ укажува на намалување на бројот на останати лица кои бараат работа68 и кај 
двата пола. Оваа појава може да биде предизвикана од повеќе фактори и тоа: 
 

 
66 Агенција за вработување на РСМ 
67 Агенција за вработување на РСМ 
68 Закон за вработувањето и осигурување во случај на невработеност – член 2 

https://www.mtsp.gov.mk/content/pdf/trud_2017/pravilnici/16,11-%D0%97%D0%B0%D0%BA%D0%BE%D0%BD%D0%9E%D1%81%D0%B8%D0%B3%D1%83%D1%80%D0%B2%D0%B0%D1%9A%D0%B5%D0%BF%D1%80%D0%B8%D0%9D%D0%B5%D0%B2%D1%80%D0%B0%D0%B1%D0%BE%D1%82%D0%B5%D0%BD%D0%BE%D1%81%D1%82.pdf

• Префрлање во невработени лица кои активно бараат работа; 
• Вработување или самовработување на лицата кои биле дел од оваа евиденција; 
• Внатрешна или надворешна миграција; 
• Премин во пензија, губење на работоспособноста или бришење од евиденција; 

 
Според пол и анализирајќи го движењето и последните достапни податоци од 2021 година, во 
оваа категорија поголемиот дел од лицата се мажи (56.4%), наспроти жени (43.6%). 
 
Табела бр. 9.2 Вкупен број на невработени - Општина Босилово69 

Година 
Вкупно Учество во вкупно невработено 

население, според пол (во %) 

Мажи Жени Вкупно Мажи Жени 
2018 995 750 1745 57.02% 42.98% 
2019 961 760 1721 55.84% 44.16% 
2020 981 874 1855 52.88% 47.12% 

2021 (заклучно 
со 31.10.2021) 

566 517 1083 52.26% 47.74% 

 
Согласно агрегираните податоци и вкупниот број на невработени лица во општина Босилово, во 
текот на анализираниот период има намалување на бројот на невработени лица и кај двата 
пола, со тоа што намалувањето е поизразено кај мажите. Ова подразбира дека жените се повеќе 
застапени во вкупно невработените лица во 2021 година (47.74%), споредено со нивната 
застапеност во 2018 година (42.98%).  
 
Заклучок – Општина Босилово 
За општина Босилово, земајќи ги во предвид последните достапни податоци од 2021 година, 
соодносот меѓу невработените лица од аспект на пол е следниот: 

- Невработени лица (активни баратели на работа) 
• 48% мажи 
• 52% жени 

- Останати лица кои бараат работа 
• 56.4% мажи 
• 43.6% жени 

- Вкупно невработени лица 
• 52.26% мажи 
• 47.74% жени 

2. Општина Василево 
Територијата на општина Василево го зафаќа средниот дел на Струмичко - Радовишката  
Котлина, или северозападниот дел на Струмичко поле. Оваа општина се граничи со општините 
Босилово, Берово, Радовиш, тесен дел од Конче и Струмица. Главните компетитивни предности 
на општината се можноста за развој на селски туризам, производство на здрава храна, 
искористување на потенцијалот на браната Турија, организирање и стопанисување на 
регионалната депонија во с. Доброшинци. Главни стопански гранки со кои се занимаваат 

 
69 Сублимиран податок од табела 9 и 9.1 

жителите во општина Василево се: земјоделство, лозарство, овоштарство, сточарство, дрвна и 
текстилна индустрија.70  
 
Табела 10. Процени на население – Општина Василево, според пол, (2018-2020)71 

Година Мажи Жени Вкупно 

2018 6.693 6.310 13.003 
2019 6.669 6.313 12.982 
2020 6.636 6.300 12.936 

 
Табела 10.1 Процени на население во Општина Василево (работоспособно од 15 до 69 
години)72 

Возраст 
(од – до) 

2018 2019 2020 
Мажи Жени Вкупно Мажи Жени Вкупно Мажи Жени Вкупно 

15 – 49 3.537 3.121 6.658 3.501 
 

3.101 
 

6.602 
 

3.468 
 

3.103 
 

6.571 
 

50 – 69 1.576 1.437 3.013 1.601 
 

1.460 
 

3.061 
 

1.625 
 

1.459 
 

3.084 
 

Вкупно 5.113 4.558 9.671 5.102 4.561 9.663 5.093 4.562 9.655 

 
Во текот на анализираниот период, не постои значителна разлика во бројот на население кое 
живее на територијата на оваа општина, а во која доминира машкото население меѓутоа со 
минимална разлика во однос на жените.  
Поголем е процентот на мажи во однос на жени кога станува збор за бројот на работоспособно 
население (15-69 годишна возраст). 
 
Табела 10.2 Учество во работоспособно население, според пол 

Година Мажи Жени 
2018 52.87 47.13 
2019 52.80 47.20 
2020 52.75 47.25 

 
 
Невработеност – Општина Василево 
Во Агенцијата за вработување на Република Северна Македонија (АВРСМ) се евидентираат 
невработени лица (активни баратели на работа) и останати невработени лица кои бараат 
работа. Во продолжение е прикажана состојбата, за периодот 2018-2021, според пол. 
 
Табела бр.11 Општина Василево, невработени лица за период 2018-2021, според пол73 

Година 
Невработени лица (активни баратели на 

работа) 
Учество во невработено 
население, по пол (во %) 

Мажи Жени Вкупно Мажи Жени 
2018 375 140 515 72.8% 27.2% 

 
70  https://southeast.mk/region/opstini/  
71 Државен завод за статистика (dzs.mk), макстат датабаза 
72 Исто 
73 Агенција за вработување на РСМ 

https://southeast.mk/region/opstini/

2019 404 376 780 51.8% 48.2% 
2020 649 640 1289 50.3% 49.7% 
2021 564 556 1120 50.4% 49.6% 

 
Во општина Василево има појава на нагло зголемување на бројот на невработени лица кои 
активно бараат работа, проследено со значително зголемување на овој број кај жените. Колку 
за илустрација, бројот на невработени жени во 2021 година (556) е за речиси четири пати 
зголемен во однос на 2018 година (140). Овој раст кај жените предизвикува нивното учество во 
оваа категорија да порасне од 27.2% во 2018 година, до 49.6% во 2021 година, речиси половина 
од вкупниот број.  
 
И кај општина Василево ова зголемување може да биде како резултат од две сценарија:  
 

1.) Зголемувањето на бројот на активни баратели на работа да биде предизвикано од загуба 
на работни места, пред се’ поради пандемијата со Ковид-19; 

2.) Зголемувањето на бројот на активни баратели на работа да биде предизвикано од 
префрлање на пасивните баратели на работа во активни и како генерално зголемена 
активност на населението на пазарот на труд; 

 
Според овие податоци, се забележува и голема промена во половата структура кај 
невработените, со што во 2018 година значително поголема е застапеноста на мажите (72.8% 
наспроти 27.2% жени), додека во наредните години овој сооднос речиси се израмнува и во 2021 
година изнесува 50.4% мажи и 49.6% жени.  
 
Табела бр.11.1 Општина Василево, останати лица кои бараат работа за период 2018-2021, 
според пол74 

Година Останати лица кои бараат работа Учество во останати лица кои 
бараат работа (во %) 

Мажи Жени Вкупно Мажи Жени 
2018 653 533 1186 55.1% 44.9% 
2019 631 492 1123 56.2% 43.8% 
2020 504 461 965 52.2% 47.8% 
2021 268 231 499 53.7% 46.3% 

Со оглед на движењето на бројките анализирани во табела 11, кај општина Василево многу 
полесно е да се согледаат причините за зголемувањето на невработените лица кои активно 
бараат работа и паралелно намалувањето на невработените во категоријата „останати лица кои 
бараат работа“. Овде има префрлање на невработените од една во друга категорија, без притоа 
да има поголеми суштински промени. 
 
Според пол и анализирајќи ги последните достапни податоци од 2021 година, во оваа категорија 
поголемиот дел од лицата се мажи (53.7%), наспроти жени (46.3%), со тоа што нема значителна 
промена во соодносот меѓу половите во текот на изминатите четири години.  
 
 
 

 
74 Агенција за вработување на РСМ 

Табела бр.11.2 Вкупен број на невработени – Општина Василево75 

Година 
Вкупно Учество во вкупно невработено 

население, според пол (во %) 

Мажи Жени Вкупно Мажи Жени 
2018 1028 673 1701 60.44% 39.56% 
2019 1035 868 1903 54.39% 45.61% 
2020 1153 1101 2254 51.15% 48.85% 
2021 

(заклучно со 
31.10.2021) 

832 787 1619 51.39% 48.61% 

 
Согласно агрегираните податоци и вкупниот број на невработени лица, во општина Василево 
има појава на влошување на положбата на жените во однос на невработеноста, при што бројот 
на невработени жени во 2021 година изнесува 787 лица и истиот е зголемен во споредба со 
бројот на невработени жени во 2018 година, кога изнесува 673 лица. Земајќи го во предвид 
фактот дека во овој период намален е вкупниот број на невработени (од 1701 лице во 2018 
година, на 1619 лица во 2021 година), може да се заклучи дека е зголемено учеството на жените 
како дел од вкупните невработени лица на територијата на општина Василево. Така, учеството 
на жените од само 39.56% во 2018 година, расте се’ до 48.61% во 2021 година.  
 
Заклучок – Општина Василево 
За општина Василево, земајќи ги во предвид последните достапни податоци од 2021 година, 
соодносот меѓу невработените лица од аспект на пол е следниот: 
 

- Невработени лица (активни баратели на работа) 
• 50.4% мажи 
• 49.6% жени 

- Останати лица кои бараат работа 
• 53.7% мажи 
• 46.3% жени 

- Вкупно невработени лица 
• 51.39% мажи 
• 48.61% жени 

3. Општина Ново Село 
Општина Ново Село се наоѓа во крајниот југоисточен дел на нашата држава. Таа граничи со 
општините Берово, Босилово и Струмица. Општината е уникатна по тоа што е единствена 
општина во РСМ која граничи со две држави од ЕУ. Во општина Ново Село е највисокиот водопад 
во Република Северна Македонија и многу други природни, историски и културни богатства. 
Стопански дејности со што се занимаваат жителите во општина Ново Село се земјоделство, 
дрвна, прехранбена и текстилна индустрија, градежништво, туризам и угостителство.76 
 

 
75 Сублимиран податок од табели 11 и 11.1 
76 https://southeast.mk/region/opstini/  

https://southeast.mk/region/opstini/

Табела 12. Процени на население – Општина Ново Село77 

Година Мажи Жени Вкупно 

2018 5.420 5.180 10.600 
2019 5.361 5.125 10.486 
2020 5.298 5.053 10.351 

 
Табела 12.1 Процени на население во О. Ново Село (работоспособно од 15 до 69 години)78 

Возраст 
(од – до) 

2018 2019 2020 
Мажи Жени Вкупно Мажи Жени Вкупно Мажи Жени Вкупно 

15 – 49 2.763 2.498 5.261 2.705 
 

2.456 
 

5.161 
 

2.655 
 

2.429 
 

5.084 
 

50 – 69 1.573 1.363 2.936 1.593 
 

1.368 
 

2.961 
 

1.594 
 

1.360 
 

2.954 
 

Вкупно 4.336 3.861 8.197 4.298 3.824 8.122 4.249 3.789 8.038 

  
Општина Ново Село има највисок процент на работоспособно население т.е. 67%  (возрасна 
група 20-69 години) во однос на вкупното население, а во споредба со останатите рурални 
општини од Југоисточниот регион. 
 
Табела 12.2 Учество во работоспособно население, според пол, Ново Село 

Година Мажи Жени 
2018 52.90 47.10 
2019 52.92 47.08 
2020 52.86 47.14 

 
 
Невработеност – Општина Ново Село 
 
Табела бр.13 Општина Ново Село, невработени лица за период 2018-2021, според пол79 

Година 
Невработени лица (активни баратели 

на работа) 
Учество во невработено 
население, по пол (во %) 

Мажи Жени Вкупно Мажи Жени 
2018 86 79 165 52.1% 47.9% 
2019 100 77 177 56.5% 43.5% 
2020 141 143 284 49.6% 50.4% 
2021 124 112 236 52.5% 47.5% 

 
Бројот на невработени лица кои активно бараат работа во општина Ново Село е во благ пораст, 
од 2018 година до 2021 година. Соодносот меѓу мажите и жените во оваа категорија, иако 
варира во анализираниот период, сепак е на речиси исто, непроменето ниво споредено меѓу 
2021 година (52.5% мажи и 47.5% жени) и 2018 година (52.1% мажи и 47.9% жени). За разлика 
од претходно анализираните општини, кај Ново Село нема нагло зголемување на бројот на 
невработени, а растот на невработените и кај двата пола се движи со слична динамика.  

 
77 Државен завод за статистика 
78 Исто 
79 Агенција за вработување на РСМ 

Табела бр.13.1 Општина Ново Село, останати лица кои бараат работа за период 2018-2021, 
според пол80 

Година Останати лица кои бараат работа Учество во останати лица кои 
бараат работа (во %) 

Мажи Жени Вкупно Мажи Жени 
2018 467 346 813 57.4% 42.6% 
2019 439 329 768 57.2% 42.8% 
2020 390 320 710 54.9% 45.1% 
2021 177 124 301 58.8% 41.2% 

 
Она што се забележува кај категоријата „останати лица кои бараат работа“ е драстичното 
опаѓање на вкупниот број и тоа од 813 лица во 2018 година, до 301 лице во 2021 година. Со оглед 
на тоа што кај податоците од табела бр.13 кај невработените кои активно бараат работа има 
само благо зголемување, јасно е дека опаѓањето на останатите лица кои бараат работа, не е 
поврзано со префрлање во активни баратели на работа.  
Посакуваната причина секако е овие лице да се влезени во категоријата вработени, но не може 
да се исклучат можностите дека оваа појава може да биде предизвикана и од бришење од 
евиденција, внатрешна и надворешна миграција или нешто друго.  
Гледано според пол, учеството на жените кај останатите лица кои бараат работа во општина 
Ново Село во 2021 година е доста помало во однос на мажите и изнесува 41.2%. 
 
Табела 13.2 Вкупен број на невработени – Општина Ново Село81 

Година 
Вкупно Учество во вкупно невработено 

население, според пол (во %) 

Мажи Жени Вкупно Мажи Жени 
2018 553 425 978 56.54% 43.46% 
2019 539 406 945 57.04% 42.96% 
2020 531 463 994 53.42% 46.58% 
2021 

(заклучно со 
31.08.2021) 

301 236 537 56.05% 43.95% 

 
Пониското учество на жените кај двете претходно анализирани категории на невработени во 
општина Ново Село, јасно ни’ укажува дека застапеноста на жените во вкупно невработените 
лица е значително помала во однос на мажите. Така, во оваа општина има појава на опаѓање на 
вкупниот број на невработени, а гледано според пол, има опаѓање и кај двата пола со слична 
тенденција.  
 
Заклучок – Општина Ново Село 
За општина Ново Село, земајќи ги во предвид последните достапни податоци од 2021 година, 
соодносот меѓу невработените лица од аспект на пол е следниот: 
 

- Невработени лица (активни баратели на работа) 

 
80 Агенција за вработување на РСМ 
81 Сублимиран податок од табели 13 и 13.1 

• 52.5% мажи 
• 47.5% жени 

- Останати лица кои бараат работа 
• 58.8% мажи 
• 41.2% жени 

- Вкупно невработени лица 
• 56.05% мажи 
• 43.95% жени 

 
4. Општина Дојран 
Градот и езерото Дојран се наоѓа во југоисточниот дел на Република Македонија, на околу 170 
км од главниот град Скопје. Планината Беласица се протега на север од ова природно езеро. 
Фактот дека оваа низина се отвора на југот ја определува неговата средоземна клима која се 
карактеризира со топли и суви лета и свежи, влажни зими.82  
Главните адути на ова мала општина, кое летово доживува туристички бум, е топлата и лековита 
езерска вода. Главните стопански гранки во општина Дојран се туризам, индустрија и 
земјоделство. 
 
Табела 14. Процени на население – Општина Дојран 83 

Година Мажи Жени Вкупно 

2018 1.634 1.646 3.280 
2019 1.635 1.637 3.272 
2020 1.624 1.621 3.245 

 
Табела 14.1. Процени на население во Општина Дојран (работоспособно од 15 до 69 
години)84 

Возраст 
(од – до) 

2018 2019 2020 
Мажи Жени Вкупно Мажи Жени Вкупно Мажи Жени Вкупно 

15 – 49 794 750 1.544 789 
 

756 
 

1.545 
 

777 
 

738 
 

1.515 
 

50 – 69 464 450 914 466 
 

445 
 

911 
 

468 
 

456 
 

924 
 

Вкупно 1.258 1.200 2.458 1.255 1.201 2.456 1.245 1.194 2.439 

 
Во општина Дојран речиси и да не постои разлика помеѓу бројот на машкото и женското 
население каде процентот во 2020 година е 50.05% мажи и 49.95% жени. Разликата помеѓу 
бројот на мажи и жени е делумно зголемена кога станува збор за бројот на работоспособно 
население (прикажано во табела 14.1). Просекот на бројот на работоспособно население 
(возрасна група од 20-64 години) во текот на анализираниот период, изразено процентуално е 
околу 51% мажи и 49% жени. 
 
 

 
82https://mk.wikipedia.org/wiki/%D0%9E%D0%BF%D1%88%D1%82%D0%B8%D0%BD%D0%B0_%D0%94%D0%BE%D1%98
%D1%80%D0%B0%D0%BD  
83 Државен завод за статистика (dzs.mk), макстат датабаза 
84 Исто 

https://mk.wikipedia.org/wiki/%D0%9E%D0%BF%D1%88%D1%82%D0%B8%D0%BD%D0%B0_%D0%94%D0%BE%D1%98%D1%80%D0%B0%D0%BD
https://mk.wikipedia.org/wiki/%D0%9E%D0%BF%D1%88%D1%82%D0%B8%D0%BD%D0%B0_%D0%94%D0%BE%D1%98%D1%80%D0%B0%D0%BD

Табела 14.2 Учество во работоспособно население, според пол, Дојран 

Година Мажи Жени 
2018 51.18 48.82 
2019 51.10 48.90 
2020 51.05 48.95 

 
Невработеност – Општина Дојран 
 
Табела бр.15 Општина Дојран, невработени лица за период 2018-2021, според пол85 

Година 
Невработени лица (активни баратели 

на работа) 
Учество во невработено 
население, по пол (во %) 

Мажи Жени Вкупно Мажи Жени 
2018 31 28 59 52.5% 47.5% 
2019 36 33 69 52.2% 47.8% 
2020 98 101 199 49.2% 50.8% 
2021 64 64 128 50% 50% 

 
Кај бројот на невработени лица кои активно бараат работа во општина Дојран, воочливо е 
наглото зголемување во 2020 година, наспроти 2019 и 2018. Во 2021 година има намалување на 
тој број во однос на 2020, но бројот на невработени лица останува многу поголем споредено со 
периодот пред три и четири години. Оваа појава можно е да е предизвикана од зголемена 
активност на населението, но и од загуби на работни места, пред се’ предизвикано од 
пандемијата со Ковид-19. 
 
Од аспект на пол се забележува зголемување на бројот на невработени и кај мажите и кај 
жените, со малку поголем степен на пораст кај жените. Од најновите достапни податоци, 
заклучно со месец октомври 2021 година, бројот на мажи и жени кои активно бараат работа во 
општина Дојран е изнедначен.  
 
Табела бр.15.1 Општина Дојран, останати лица кои бараат работа за период 2018-2021, 
според пол86 

Година Останати лица кои бараат работа Учество во останати лица кои 
бараат работа (во %) 

Мажи Жени Вкупно Мажи Жени 
2018 27 28 55 49.1% 50.9% 
2019 23 28 51 45.1% 54.9% 
2020 40 63 103 38.8% 61.2% 
2021 34 49 83 41.0% 59.0% 

 
За разлика од сите други општини кои се предмет на анализа, каде што има опаѓање на бројот 
на останати лица кои бараат работа, единствено кај општина Дојран овој број се зголемува. 
Специфично е тоа што, овој пораст е поизразен кај жените во споредба со мажите. Додека во 
2018 бројот на мажи и жени во оваа категорија е речиси изедначен (27 мажи, наспроти 28 жени), 

 
85 Агенција за вработување на РСМ 
86 Агенција за вработување на РСМ 

во 2021 година значително се зголемува бројот на невработени жени (34 мажи, наспроти 49 
жени). 
 
 
Табела 15.2 Вкупен број на невработени – Општина Дојран87 

Година 
Вкупно Учество во вкупно невработено 

население, според пол (во %) 

Мажи Жени Вкупно Мажи Жени 
2018 58 64 114 50.88% 49.12% 
2019 59 61 120 49.17% 50.83% 
2020 138 164 302 45.70% 54.30% 

2021 (заклучно 
со 31.10.2021) 

98 113 211 46.45% 53.55% 

 
Согласно агрегираните податоци и вкупниот број на невработени лица во општина Дојран 
положбата на жените во однос на невработеноста е влошена во последните две години, во 
споредба со 2019 и 2018 година. Паралелно со зголемениот број на невработени жени, расте 
бројот и на невработени мажи, но во помал степен, па додека соодносот во 2018 година бил 
50.88% мажи наспроти 49.12% жени, во 2021 соодносот е 46.45% мажи, наспроти 53.55% жени.   
 
Заклучок – Општина Дојран 
За општина Дојран, земајќи ги во предвид последните достапни податоци од 2021 година, 
соодносот меѓу невработените лица од аспект на пол е следниот:  
 

- Невработени лица (активни баратели на работа) 
• 50% мажи 
• 50% жени 

- Останати лица кои бараат работа 
• 41% мажи 
• 49% жени 

- Вкупно невработени лица 
• 46.45% мажи 
• 53.55% жени 

 

5. Општина Конче 
Конче денес е типично рурална општина сместена во централно-источниот дел од Република 
Северна Македонија опкружена со Конечка планина и Смрдешник, односно општините Штип, 
Неготино, Демир Капија, Валандово, Струмица, Василево и Радовиш. По своите морфолошки 
карактеристики, таа претставува одделна природна географска средина.  
Главни стопански гранки во општина Конче се земјоделство, сточарство и овоштарство.88 
 
Табела 16. Процени на население – Општина Конче89 

 
87 Сублимиран податок од табелите 15 и 15.1 
88 https://southeast.mk/region/opstini/  
89 Државен завод за статистика, Макстат база 

https://southeast.mk/region/opstini/

Година Мажи Жени Вкупно 

2018 1.891 1.679 3.570 
2019 1.881 1.667 3.548 
2020 1.865 1.652 3.517 

 
Табела 16.1 Процени на население во Општина Конче (работоспособно од 15 до 69 години)90 

Возраст 
(од – до) 

2018 2019 2020 
Мажи Жени Вкупно Мажи Жени Вкупно Мажи Жени Вкупно 

15 – 49 943 810 1.753 938 
 

822 
 

1.760 
 

919 
 

814 
 

1.733 
 

50 – 69 472 367 839 475 
 

354 
 

829 
 

484 
 

349 
 

833 
 

Вкупно 1.415 1.177 2.592 1.413 1.176 2.589 1.403 1.163 2.566 

 
Според податоците дадени во табела 16, која го покажува бројот на вкупно население, се 
забележува дека во анализираниот период приближно 53% од населението се мажи, а 47% се 
жени. Дополнително, според табела 16.1 мажите се уште повеќе застапени во работоспособното 
население со околу 54.5%, наспроти 45.5% кај жените. Конкретно соодносот меѓу мажите и 
жените кај работоспособното население е прикажан во табела 16.2. 
 
Табела 16.2 Учество во работоспособно население, според пол 

Година Мажи Жени 
2018 54.59 45.41 
2019 54.58 45.42 
2020 54.68 45.32 

 
Невработеност – Општина Конче 
 
Табела 17. Број на невработени лица (активни баратели на работа) во општина Конче91 

Година 
Невработени лица (активни 

баратели на работа) 

Учество во невработено 
население (активни баратели на 

работа), според пол (во %) 
Мажи Жени Вкупно Мажи Жени 

2018 67 30 97 69.1% 30.9% 
2019 67 34 101 66.3% 33.7% 
2020 116 85 201 57.7% 42.3% 

2021 (заклучно 
со 31.08.2021) 

98 83 181 54.1% 45.9% 

 
При анализата на бројот на невработени лица кои активно бараат работа во општина Конче, 
воочливо е наглото зголемување на активните баратели на работа во 2020 и 2021 година, во 
споредба со 2018 и 2019. За оваа појава, слично како и кај другите општини, можни се две 
сценарија: 
 

 
90 Државен завод за статистика, Макстат база 
91 Агенција за вработување (АВРСМ) 

1.) Зголемувањето на бројот на активни баратели на работа да биде предизвикано од загуба 
на работни места, пред се’ поради пандемијата со Ковид-19; 

2.) Зголемувањето на бројот на активни баратели на работа да биде предизвикано од 
префрлање на пасивните баратели на работа во активни и како генерално зголемена 
активност на населението на пазарот на труд; 
 

Во општина Конче веројатно реалноста е дека оваа појава е предизвикана како последица и од 
двете сценарија. И кај двата пола се забележува нагло зголемување на бројот на невработени, 
но тоа е доста поизразено кај жените. Додека во 2018 имало 67 мажи наспроти 30 жени (69.1% 
наспроти 30.9% соодветно), заклучно со август 2021 година има 98 мажи, наспроти 83 жени 
(54.1% наспроти 45.9%, соодветно).  
 
 
Табела 17.1 Општина Конче, останати лица кои бараат работа за период 2018-2021, според 
пол92 

Година Останати лица кои бараат работа Учество во останати лица кои 
бараат работа, според пол (во %) 

Мажи Жени Вкупно Мажи Жени 
2018 131 81 212 61.8% 38.2% 
2019 127 97 224 56.7% 43.3% 
2020 95 85 180 52.8% 47.2% 

2021 (заклучно 
со 31.08.2021) 

44 55 99 44.4% 55.6% 

 
Кај останатите лица кои бараат работа има големи варијации кога станува збор за соодносот 
меѓу половите. Во 2018 година преовладуваат мажите, (61.8% мажи, наспроти 38.2% жени), но 
заклучно со август 2021 година, кај оваа категорија преовладуваат жените (44.4% мажи, 
наспроти 55.6% жени). Но, она што е воочливо е дека бројката кај оваа категорија е во нагло 
опаѓање. Овој податок го „поддржува“ сценариото бр.2 (опишано малку погоре) дека добар дел 
од останатите лица кои бараат работа, се префрлуваат во активни.  
 
Табела 17.2 Вкупен број на невработени – Општина Конче93 

Година 
Вкупно 

Учество во вкупно 
невработено население, 

според пол (во %) 
Мажи Жени Вкупно Мажи Жени 

2018 198 111 309 64.1% 35.9% 
2019 194 131 325 59.7% 40.3% 
2020 211 170 381 55.4% 44.6% 

2021 (заклучно со 
31.08.2021) 

142 138 280 50.7% 49.3% 

 
Како и кај сите општини досега, исто и кај општина Конче се анализираат агрегираните податоци 
кај невработените лица, кои се состојат од збирот на активните баратели на работа и останатите 
лица кои бараат работа. Согласно овие податоци, во текот на анализираниот период има доста 

 
92 Агенција за вработување (АВРСМ) 
93 Сублимиран податок од табелите 17 и 17.1 

варијации и кај двата пола, но заклучок е дека кај мажите има намалување на бројот на 
невработени, додека кај жените има појава на зголемување. На тој начин, соодносот меѓу 
мажите и жените кај невработените лица од 64.1% наспроти 35.9% во 2018 година речиси се 
изедначува во август 2021 година. Од движењето на бројките, може да се забележи дека бројот 
на невработени мажи опаѓа, а бројот на невработени жени расте. 
 
Заклучок – Општина Конче 
За општина Конче, земајќи ги во предвид последните достапни податоци од 2021 година, 
соодносот меѓу невработените лица од аспект на пол е следниот: 
 

- Невработени лица (активни баратели на работа) – 2021 година 
• 54.1% мажи 
• 45.9% жени 

- Останати лица кои бараат работа – 2021 година 
• 44.4% мажи 
• 55.6% жени 

- Вкупно невработени лица – 2021 година 
• 50.7% мажи 
• 49.3% жени 

КОМПАРАЦИЈА НА ПОДАТОЦИТЕ ПО ОПШТИНИ – ПРЕДЛОГ ПИЛОТ ОПШТИНА ЗА 
ДЕТАЛНА АНАЛИЗА 
 

5.) Невработеноста во руралните општини во Југоисточен регион 

Руралните општини во Југоисточниот плански регион беа предмет на опсервација во 
претходниот дел од оваа анализа, од аспект на бројот на невработени лица, според пол за 
периодот 2018 – 2021 година. Кај сите општини се забележуваат слични трендови во движењата, 
но и сосема спротивни појави од најразличен карактер.  

Со оглед на тоа што појдовна точка се податоците од Агенција за вработување на Република 
Северна Македонија, која што ја евидентира невработеноста на годишни, а за последната 
година и на месечни интервали, истите претставуваат релевантна основа за оваа анализа. 

Пандемијата со Ковид-19 која се појави на почетокот од 2020 година, секако придонесе кон 
појава на одредени трендови, со оглед на влијанието на истата врз економијата, како и мерките 
кои се преземаа од страна на властите во тој период. Она што е очигледно е растот на бројот на 
невработени лица кои активно бараат работа кај сите пет општини опфатени во оваа анализа, а 
истото е проследено со намалување кај останатите невработени лица кои бараат работа, кај 
четири од пет општини, со исклучок на општина Дојран. Ова укажува на можна појава на раст на 
бројот на невработени лица како резултат од зголемена активност на пазарот на труд, покрај 
првичната причина која се однесува на губење на работни места како резултат од кризата.  

5.1) Невработеност според пол, рурални општини во Југоисточен регион (октомври 2021 
година) 

Со оглед на целите на оваа анализа и земајќи ја во предвид методологијата, според која од 
анализираните пет општини потребно е да се избере една пилот општина, кај која ќе се спроведе 
детална анализа, неопходно е да се споредат податоците од општините кои се однесуваат на 
невработеноста.  

Земајќи во предвид дека за потребите на оваа анализа добиени се податоци од претходните 
четири години за бројот на невработени лица според пол, а вклучувајќи и најнови податоци од 
месец октомври 2021 година, при споредбата на состојбата меѓу општините се земаат во 
предвид најновите достапни информации.  
 
Табела 18 Вкупен број на невработени лица, според пол – Рурални општини во Југоисточен 
регион 2021 година, месец октомври94 

Ред.бр Општина 
Број на невработени лица, според 

пол 

Учество во број на 
невработени лица, 

според пол 
Мажи Жени Вкупно Мажи Жени 

1 Босилово 566 517 1083 52.26% 47.74% 
2 Василево 832 787 1619 51.39% 48.61% 
3 Ново Село 301 236 537 56.05% 43.95% 
4 Дојран 98 113 211 46.45% 53.55% 
5 Конче 142 138 280 50.7% 49.3% 

 

 
94 Сублимиран податок од претходни табели по општина 

Како што може да се забележи од прибраните податоци, а водејќи се од методологијата во оваа 
анализа, каде што не се земаат во предвид апсолутните бројки поради големите разлики во 
бројот на население меѓу општините (пример: бројот на жители во општина Босилово е четири 
пати повисок во однос на бројот на жители во општините Дојран и Конче), како краен резултат 
се зема во предвид соодносот меѓу невработените според пол. Овие податоци секако се 
официјални, но истите зависат од многу надворешни фактори, а најмногу од степенот на 
економска активност на населението, за што при анализата на национално ниво се докажа дека 
истата кај жените е на значително пониско ниво во однос на мажите.  
 
Согласно агрегираните податоци, предлог пилот општина кај која е потребно да се спроведе 
детална анализа за невработеноста според пол, со фокус на невработените жени, а со цел 
зголемување на економската активност, зголемување на вработеноста и намалување на 
невработеноста кај жените, е општина Дојран. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



42  
 

 
 
 
 
 

Родовата правичност и рамноправност е предмет на анализа во голем број студии, стратешки 
документи и истражувања, а еднаквоста меѓу половите, која се однесува на недискриминација 
по ниеден основ е интегрален дел од законски решенија, вклучувајќи и посебни закони кои ја 
третираат оваа област. 

Покрај законската регулатива, која недвосмислено забранува секаков вид дискриминација, 
вклучувајќи ја и дискриминацијата според пол, во практика се јавуваат голем број иницијативи 
чија цел е подобрување на статусот на жените, од економски и социјален аспект.  

Она што беше предмет на оваа анализа е состојбата со невработеноста на жените и пристапот 
до пазарот на труд, со фокус на руралните општини во Југоисточен регион, а тоа се општините: 
Босилово, Василево, Ново Село, Дојран и Конче. Сепак, клучен дел е и спроведената анализа и 
истражување на национално ниво, од кое може да се согледа дека пазарот на труд во Република 
Северна Македонија е дисторзиран од аспект на пол поради тоа што постои голема разлика во 
економската активност меѓу мажите и жени. Оваа стапка на активност (која во 2021 година кај 
вкупното население изнесува 56.2%, кај мажите изнесува 67.2%, додека кај жените само 
45.2%)95, уште од старт го покажува најголемиот проблем, кој понатаму ја отежнува анализата 
на регионално и особено на локално ниво. Поради недостаток на податоци на локално ниво, за 
стапката на вработност и активност според пол, како основа за анализата се користат податоци 
од АВРСМ за бројот на невработени лица, во секоја општина поединечно.  

Анализирајќи ги добиените резултати, заклучокот е дека релативно гледано кога се анализира 
само бројот на невработени лица во овие општини, не постои значителна разлика во соодносот 
меѓу мажите и жените во оваа категорија. Сепак, кај четири од пет општини поголем е бројот на 
невработени мажи, додека само кај општина Дојран поголем е бројот на невработени жени. Ова 
не значи дека положбата на мажите во однос на пазарот на труд, пристапот до работни места и 
учество во вработеноста е полошa во споредба со жените, туку ова може да биде предизвикано 
од поголемиот број на мажи во вкупното население во тие општини, како и генерално поради 
повисоката економска активност на мажите.  

Сепак и покрај овие тенденции на национално ниво, во општина Дојран (која всушност има во 
апсолутни бројки најмал број невработени во споредба со останатите општини), има повеќе 
невработени жени (113) во однос на мажи (98), заклучно со месец октомври 2021 година.  

Со оглед на овие податоци, а во однос на целите на оваа анализа, потребно е во општина Дојран 
да се спроведе детална анализа за состојбата со родовата еднаквост на пазарот на труд, со фокус 
на невработените жени.  

 

 

 

 
95 Види табела 1.3 

Секција „Процени на население“ 

- Регионите во Република Северна Македонија 2020 
- Соопштенија од областа на пазарот на труд 

https://www.stat.gov.mk/PrethodniSoopstenijaOblast.aspx?id=98&rbrObl=14  

Агенција за вработување на Република Северна Македонија: 

- Преглед – невработени лица (активни баратели) евидентирани во АВРСМ - Општина 

образование, со состојба на 31.12 за годините 2018, 2019 и 2020 и 31.10 за 2021 година) 

- Преглед – невработени лица (активни баратели) евидентирани во АВРСМ - Општина 
Василево (според пол, возраст и образование, со состојба на 31.12 за годините 2018, 
2019 и 2020 и 31.10 за 2021 година) 

- Преглед – Останати лица кои бараат работа - Општина Василево (според пол, возраст и 
образование, со состојба на 31.12 за годините 2018, 2019 и 2020 и 31.10 за 2021 година) 

- Преглед – невработени лица (активни баратели) евидентирани во АВРСМ - Општина 
Ново Село (според пол, возраст и образование, со состојба на 31.12 за годините 2018, 
2019 и 2020 и 31.10 за 2021 година) 

- Преглед – Останати лица кои бараат работа - Општина Ново Село (според пол, возраст и 
образование, со состојба на 31.12 за годините 2018, 2019 и 2020 и 31.10 за 2021 година) 

- Преглед – невработени лица (активни баратели) евидентирани во АВРСМ - Општина 
Дојран (според пол, возраст и образование, со состојба на 31.12 за годините 2018, 2019 
и 2020 и 31.10 за 2021 година) 

- Преглед – Останати лица кои бараат работа - Општина Дојран (според пол, возраст и 
образование, со состојба на 31.12 за годините 2018, 2019 и 2020 и 31.10 за 2021 година) 

- Преглед – невработени лица (активни баратели) евидентирани во АВРСМ - Општина 
Конче (според пол, возраст и образование, со состојба на 31.12 за годините 2018, 2019 
и 2020 и 31.10 за 2021 година) 

- Преглед – Останати лица кои бараат работа - Општина Конче (според пол, возраст и 
образование, со состојба на 31.12 за годините 2018, 2019 и 2020 и 31.10 за 2021 година) 

 
Национални и регионални документи: 
 

- Стратегија за родова еднаквост, 2021 – 2026 
- Програма за развој на Југоисточен плански регион 2021 – 2026 
- Стратегија за регионален развој, 2021 – 2031 

- Устав на Република Северна Македонија 
- Закон за спречување и заштита од дискриминација (Службен весник бр. 258, 30.10.2020 

година) 
- Закон за еднакви можности на жените и мажите („Службен Весник на Република 

Македонија” бр.6/2012) 

- Закон за изменување и дополнување на Законот за еднакви можности на жените и 
мажите („Службен Весник на Република Македонија“ бр. 166/2014) 

- Закон за рамномерен регионален развој (сл. весник 24/2021 од 29.01.2021) 

Останати документи: 

БАШЕВСКА, Марија: Индекс на родова еднаквост во Северна Македонија 2019 : мерење на 
родовата еднаквост Скопје : UNDP-UN Жени, 2019. 

